
Turizm terminologiyası son on il ərzində sürətlə inkişaf etmişdir. Tarixi turizmin qədim 
dövrlərdən yaranması halında turizm sahəsində elmi tədqiqatlar son günlərdə araşdırılmağa 
başlanıb. Turizm ərazisi turist komponentlərini deyil, müxtəlif sənayelərin və fəaliyyətlərin, eləcə 
də bir çox amilləri təsir edən geniş konsepsiyadır. Turizm çoxfunksiyalı və geniş sahələri əhatə edir: 
nəqliyyat, mənzil, istirahət və əyləncə, mədəniyyət, təhsil, səhiyyə, ticarət və s. Turizmin 
terminologiyası dil tədqiqatının predmeti kimi maraq doğurur, bu səbəbdən turizmdə istifadə olunan 
terminlərin tematik təsnifatı diqqət çəkir. Məqalə müasir Azərbaycan dilində turizmin tematik 
təsnifatına həsr olunub. Tematik mövzular mədəniyyət və təhsil turizmi, idman turizm, ekstremal 
turizm, biznes turizm, kongre turizmi, intensiv turizm və tibbi turizmi əhatə etmişdir. Turizmdə ən 
diqqət çəkən məqam turistlərin əlverişli şəraitdə yerləşməsini təmin etməkdir. Turizm sahəsi yalnız 
səyahət (turizm) komponentlərinə deyil, müxtəlif sənaye və məhsul fəaliyyətinə, eləcə də bir çox 
faktorlara təsir göstərən geniş bir anlayışdır. Turizm çoxsahəli olub, müxtəlif sferaları əhatə edir: 
nəqliyyat, mənzil, istirahət və əyləncə, mədəniyyət, təhsil, səhiyyə, ticarət və s.  Dar mənada turizm 
sənayesinin subyekti yerləşmə (mehmanxana, pansion), nəqliyyat, turistik agentliklər, konqreslərin 
təşkili, sərgilər və s.-dir.  

Aparılan araşdırmalara əsasən, turizmin leksik-semantik sahəsinin inkişaf prosesləri, həmçinin 
onun terminoloji sisteminin formalaşma prosesi indi də davam etməkdədir. Nəzərə almaq lazımdır 
ki, turizmin növündən və tipindən asılı olmayaraq onun mənfəət dərəcəsinə, yaxud göstəricisinə 
diqqət yetirilir. Çünki, turizm bütün vəziyyətlərdə ölkənin sosial və iqtisadi inkişafının əsas 
sahələrindən biri kimi qiymətləndirilir. 

Açar sözlər: turizm, terminologiya, tematik təsnifat, idman turizmi, ekstrim turizmi, tibb 
turizmi. 

 
 
Son on ildə turizm terminologiyası sürətlə inkişaf etməkdədir. Hazırda turizm qlobal sosial-

iqtisadi və siyasi hadisəyə çevrilib və dünyada biznesin ən gəlirli növlərindən biri olub. Əgər tarixi 
turizm öz başlanğıcını qədim zamandan götürürsə, turizmin elmi tədqiqi yaxın zamanlardan 
araşdırılmağa başalanılmışdır. 

XXI əsrdə turizm əhəmiyyətli sosial, mədəni və siyasi fenomenə çevrildi. Turizm iqtisadiyyat, 
idman, mədəniyyət, din və s.kimi insan həyatının bütün sahələrini əhatə edir.   

B.Ə.Bilalov «turizm» sözünün mənasını aşağıdakı formada izah etmişdir: «Turizm-fransız sözü 
olmaqla mənası fiziki şəxslərin müvəqqəti olacağı ölkədə (yerdə) ödənişli fəaliyyətlə məşğul 
olmamaq şərti ilə istirahət, sağlamlaşdırma, tanış olma, idrakı (tarix və mədəniyyət sərvətlərindən 
bəhrələnmə və sair), iş-peşə (vəzifə borclarının icra edilməsi istisna olmaqla), idman və dini 
məqsədlərlə daimi yaşayış yerlərindən müvəqqəti  getmələridir (səyahətləridir)» [1,45]. 

Turizm sahəsi yalnız səyahət (turizm) komponentlərinə deyil, müxtəlif sənaye və məhsul 
fəaliyyətinə, eləcə də bir çox faktorlara təsir göstərən geniş bir anlayışdır. Turizm çoxsahəli olub, 
müxtəlif sferaları əhatə edir: nəqliyyat, mənzil, istirahət və əyləncə, mədəniyyət, təhsil, səhiyyə, 
ticarət və s.  Dar mənada turizm sənayesinin subyekti yerləşmə (mehmanxana, pansion), nəqliyyat, 
turistik agentliklər, konqreslərin təşkili, sərgilər və s.-dir.  

Turizmin terminologiyası linqvistik tədqiqat obyekti kimi maraq doğurur, buna görə də turizm 
sahəsində işlənən terminlərin tematik təsnifatı diqqət çəkir. Belə ki, turizm anlayışı çox geniş 

olduğundan o, həm də çox şaxəlidir. Onun tiplərinin və növlərinin yaradılması əsasən yerli şəraitin 
imkanlarından asılıdır. Ancaq bu bölgü səyahətçilərin ehtiyaclarından asılı olaraq dəyişir. Zamanla 
turizm, ənənəvi mədəniyyət, idmanla əlaqəli növlərdən, macəra turizmi, kənd turizmi və s. 
səviyyəsində inkişaf etmişdir. Beləliklə, turizm ehtiyaclarının əsas növlərini və bu sahədə işlənən 
terminləri nəzərdən keçirək. 

Turizmdə ən diqqət çəkən məqam turistlərin əlverişli şəraitdə yerləşməsini təmin etməkdir. 
Səyahət zamanı seçilən yerləşmə məkanlarının adları dildə ən çox işlədilən turizm terminləri 
sırasındadır, məsələn: mehmanxana, botel, klub otel, konqres mehmanxanası, motel, dağ 
mehmanxanası, ranço, rezidensiya, kommersiya hoteli, kurort mehmanxanası, tranzit hotel, kotec, 
villa, motel-kempinq, mövsumi hotel, flaytel, üzən mehmanxana, ekonom-klass hotel, apartment, 
apartment hotel vəs. 

Müxtəlif xidmət keyfiyyətli otellər göstərdiyi turizm xidmət sisteminə görə, məsələn, insanların 
istirahət və əyləncəsinə, mədəni asudə vaxtının təşkilinə, yemək-içməsinə görə isə müxtəlif 
dərəcələrə bölünür. Məsələn, bir ulduz dərəcəli otel, iki ulduz dərəcəli otel, üç ulduz dərəcəli otel, 
dörd ulduz dərəcəli otel, beş ulduz dərəcəli otel, de luks dərəcəli hotel, A dərəcəli hotel, B dərəcəli 
hotel, C dərəcəli hotel, D dərəcli hotel, klub hoteli, birinci dərəcəli klub hoteli, ikinci dərəcəli klub 
hoteli və s.   

Qidalanma turizmin əsas xidmət növlərindən biridir. Turizm sahəsində yerləşmə xidmətindən 
sonra qidalanma xidməti ikinci yeri tutur. Qidalanma ilə bağlı turizm terminologiyasına bir sıra yeni 
anlayış və terminlər daxil olub, məsələn: bayleyz,barbekü, pivə, Britaniya şərabı, branç, paçaça, 
şampan, likör, fast-fud, kyanti, çiko, aysti, tekila, südlü kokteyl, lonq drink, sendviç, ingilis səhər 
yeməyi, konyak, kofe breyk və s.  

Turizm terminologiyasının qızıl əsri avtomobil və hava nəqliyyatının, həmçinin kruizlərin 
inkişafı ilə bağlıdır. Səyahət zamanı insanın əsas tələbatlarından biri nəqliyyat vasitəsidir. İlk 
növbədə, insanı lazımi yerə çatdırmaq üçün nəqliyyat vasitəsini seçmək lazımdır. Səyahət zamanı 
dildə istifadə edilən bu tip nəqliyyat vasitələrinin adlarına avtokarvan, avtomarşrutlar, dəmir yolu 
kruizi, dəmiryol turist marşrutları, rotel, ekskursiya avtobusu, kruiz qatarı, ikimərtəbəli avtobus, 
qatar, tramvay, taksi, mini-avtobus, transfer və s. terminlərini misal göstərə bilərik. Bundan başqa 
turizmdə su nəqliyyat vasitələrindən də çox istifadə edilir. Məsələn, aviabərə, qayıq, bərə, layner, 
kruiz, şxuna, akvatel, gəmi, kater, yaxta və s.  

Mədəniyyət və təhsil turizmi. Səyahət zamanı turistin mədəni üfüqlərini genişləndirməyə 
ehtiyacı var. Bu növ turizm mədəni dəyərləri təqdim edir. Bu halda, turist öz seçimi əsasında heç bir 
kənar müdaxilə olmadan məlumat əldə edir. Bu kimi mədəni fəaliyyətlər aşağıdakı kimi 
qruplaşdırıla bilər: 

a) memarlıq abidələri, muzeyləri, tarixi marşrutları və s. ziyarət edərək müxtəlif tarixi, memarlıq 
və mədəni dövrlərlə tanış olmaq; 

b) mədəni və ya bədii çıxışları ziyarət etmək: musiqi, kino və ya teatr, konsertlər, sərgilərə 
getmək; 

c) mühazirələr, seminarlar, xarici dil kurslarında iştirak etmək. 
Turizm səfərləri zamanı turistlər əyləncə və oyun macəralarına daha həvəsli olurlar. Buna görə 

də turizm terminologiyasında müxtəlif əyləncə və oyun adlarına rast gəlmək olar. Məsələn, boçça, 
kazino, darts, disneylend,ekskursiya-konsert, snoker, keqli oyunu, çərpələng uçurtma, amerika 
oyunları (attraksionlar), kanat, kartinq və s. 

Müasir dövrdə turizm sahəsi müxtəlif iaşə xidmətləri həyata keçirir. Turizm sahəsində işlənən 
xidmət, təchizat və sistem adları ilə bağlı dildə bir çox terminlər işlənir, məsələn: karyer, yollama 
üzrə turoperator, transfer, inklüziv tur, radial marşrut, turagent, qrup vizası, çarter inklüziv tur, 
“açıq çənə”, tur proqram, kupon, Avropa plan, kredit kartı, müstəqil tur, çek-in və s. Nümunələrə 
əsasən belə qənaətə gələ bilərik ki, turizm terminologiyasının əksəriyyətini alınma terminlər, 
xüsusilə ingilis mənşəli terminlər təşkil edir. Bu da ingilis dilinin beynəlxalq turizm dili olması ilə 
birbaşa bağlıdır. 

İdman turizmi. İdman turizmi ənənəvi fəaliyyət növü hesab olunur. Bu turizmin 2 növü var: 
aktiv və passiv. Aktiv idman turizmi dedikdə, hər cür idman növü ilə məşğul olmaq, passiv idman 

turizmi dedikdə isə hər hansı idman növünə maraq və ya sadəcə müşahidə nəzərdə tutulur. İdman 
turizmi turistin ənənəvi fəaliyyət növüdür. Son vaxtlar idman turizminin yeni formalarının 
yaranması onu yenidən canlandırdı. Müasir dövrdə idman turizmi daha geniş məzmuna malikdir. 
Bununla bağlı dilə idman növlərinin adlarını bildirən bir çox terminlər daxil olub: dağ-xizək, qolf, 
dayvinq, ovçuluq, raftinq, atçılıq,skuba, snoubordinq, akya, velosiped sürmə, avarçəkmə, 
kaytsörfinq, peyntbol, veykbordinq, kayakinq, vindsörfinq, mauntinbaykinq və s. Bu tip terminlərin 
əksəriyyəti dilin norma və qanunlarına uyğun formada mənimsənilmişdir.  

Ümumilikdə idman turizmi aşağıdakı idman fəaliyyətlərini əhatə edir: 
a. Su turizmi- Bu turizm su resursları olan ölkələrdə uzun müddət tanınan aktiv fəaliyyət forması 

sırasına daxildir. Bu yaxınlarda, yeni müasir texniki formaların meydana gəlməsi ilə bu sahədə 
aktivlik müşahidə olunur. Bura turistlər tərəfindən satın alınan və ya kirayələnən müxtəlif növ 
gəmilərin (yelkənli və ya motorlu) istifadə edilməsi aiddir. Bu turizmin əsas infrastrukturu isə hər 
hansı bir limandır. 

b. Qış idmanı turizmi. Qış idmanlarının tətbiqi ənənəvi turizm fəaliyyətinə daxildir. Bu turizmin 
dağ xizəyi, aşağı xizək, kirşə sürüşləri və s. kimi növlər var. Bir qayda olaraq, qış turizmi dağ qış 
stansiyalarına əsaslanır. 

c. Ovçuluq və balıqçılıq turizmi. Ovçuluq və balıqçılıq ilə bağlı fəaliyyətlər də ənənəvi turizm 
növü hesab olunur. Ancaq bu növ turizm müəyyən qaydalara, xüsusi lisenziya və icazəyə əsasən 
həyata keçirilir. Ovçuluq və balıqçılıq turizmi coğrafi yerə, ilin vaxtı və müəyyən növ heyvan və 
balıqların qorunması üçün nəzərdə tutulmuş müvafiq icazə və qadağalara əsaslanır. 

4. Qolf idman turizmi son dövrlər ən çox müraciət olunan turizm növüdür. Bu tip turizm 
təcrübəsi ilk dəfə Böyük Britaniyada yaranmış, daha sonra Avropa və ABŞ-da, eləcə də dünyanın 
digər ölkələrinə yayılmışdır. Qeyd etmək lazımdır ki, idman turizminin geniş infrastrukturu 
olmalıdır. Bura idman avadanlıqlarının icarə mərkəzləri, xüsusi strukturların mövcudluğu, yüksək 
risk və travma səbəbiylə, tibbi qurğuların mövcudluğu, əlavə xidmət zonası, yaşayış, yemək, 
mağazalar, diskotekalar və s. daxildir. 

Ekstrim (macəra) turizm. Ekstrim turizminin 2 növü var: ekstrim idman turizmi və ekstrim 
səyahət turizmi. 

1. Ekstrim idman turizmi. Hal-hazırda, ənənəvi idman növünə əlavə olaraq, turist fəaliyyətinə 
daxil olan ekstrim idman turizmi ilə əlaqəli yeni növlər yaranmaqdadır. 

- aerostat turizmi (balonla səyahət); 
- qaya dırmaşması; 
- sürətlə çaylarda enmə - raftinq; 
- su xizəyi; 
- vindsörfing;  
- düzənlik və dağlarda atlar, motosikletlər, velosipedlər ilə səyahət; 
- dağlarda və ya dənizdə paraşütlə enmə; 
- sualtı dalğıc; 
- qar motosikletlərində sürüşmə. 
2. Macəra səyahəti və ya macəra turizminə təkcə çox və ya az riskli idman fəaliyyətləri deyil, 

həm də marşrutları çətin olan coğrafi məkanlar və ya təbii şəraitdə baş verən müxtəlif növ 
səyahətlər aiddir. Məsələn: Amazon çayı, Sahara səhra, Himalay dağları və s. 

Səfər zamanı istifadə edilən geyim və əşya adlarını bildirən terminlər: vibram, toples, baxel, 
sakvoyaj, banan(çanta), şezlonq, dress-kod və s. misal göstərə bilərik.  

Biznes turizmi. Bunlar iş ortaqları ilə əlaqələrin qurulması və ya saxlanılması məqsədilə baş 
tutan səfərlərdir. Biznes turizmi işgüzar səfərdən fərqli olaraq gəlir əldə etmədənbiznes məqsədləri 
ilə həyata keçirilən səyahət növüdür. Gəzintilərdən fərqli olaraq, biznes turizmdə qərar, əsasən, 
turistlərin özləri tərəfindən deyil, başqa şəxslər tərəfindən qəbul edilir.“Biznes turizmi sənaye, 
ticarət, elm və mədəniyyətin əsasən inkişaf etdiyi böyük şəhərlərlə birbaşa bağlıdır. Bu görüşlər və 
biznes danışıqlarının baş verdiyi ən böyük şəhərlər Paris, London, Frankfurt am Main, Roma, 
Amsterdam, Madrid, Cenevrə, Barselona” Ümumdünya Turizm Təşkilatı (ÜTT) işgüzar turizmə 

konqresləri, diplomatik və ya digər təbiətdəki hər hansı təşkilatın ümumi yığıncaqlarını, 
konfransları, istehsal seminarlarını və beynəlxalq sərgiləri və s. aid edir. 

Konqres və sərgi turizminə müxtəlif tədbirlərdə (konqreslər, konqreslər) iştirak etmək məqsədi 
ilə təşkil edilmiş turlar daxildir. Bu növ turizmin intensiv inkişafı beynəlxalq tədbirlərdə 
("Beynəlxalq Konqres Təşkilatçıları İttifaqı") tamamilə ixtisaslaşan bir sıra təşkilatların 
yaradılmasına gətirib çıxardı. Belə tədbirlərin keçirilməsi xüsusi hazırlıq tələb edir. Xidmətə həm 
səyahət xidmətləri (yaşayış, yemək, ekskursiyalar, köçürmələr), həm də konkret təkliflər daxildir.  

Turizm sahəsində turizm agentlikləri də turizmin inkişafında böyük rol oynayır. Turizm 
sənayesinin böyük hissəsi bütün dünyada geniş əlaqələri olan turizm agentliklərinə məxsusdur. 
Geniş turizm xidmətləri çeşidini bazara çıxaran turizm agentlikləri şəbəkəsi adları: IAC 
(international ANTOR Committee); AAA (American Automobile Association); UFTAA (Univrsal 
Federation of Travel Agentsʼ Association);WATA (world Association of Travel Agencies); WEXAS 

(World Expeditionary Association); SSR (Special Service Required); TWOV (Transit Without 
Visa);BIE (Bureau İnternational des Expositions); DRS (Direct Reference System) və s.  

İntensiv turizm - şirkətin öz işçilərini yüksək göstəricilərə görə mükafatlandırdığı səfərlərdir. 
Əlbəttə ki, məhsuldar işi nağd bonusla stimullaşdırmaq da olar. Amma təcrübə göstərir ki, turist 
səfərləri daha yaxşı işləmək üçün daha güclü təşviqatdır. Əməyin təşviqinin bu forması ticarət 
müəssisələrində sığorta və bank şirkətlərində özünü daha çox doğruldur. “Böyük Britaniyanın 
kommersiya şirkətləri arasında aparılan sorğunun nəticələrinə görə, onların 90% -dən çoxu intensiv 
turizmin yüksək effektivliyini tanıyır və gələcəkdə istifadə etmək niyyətindədir” [2,56]. 

Turizmin müxtəlif sahələrində istifadə edilən peşə adları: aviobroker, barmen, turbroker, 
turoperator, şveysar, gid, gid-tərcüməçi, konsolidator, supervayzer, ofisiant, baş aşpaz, diplomçu 
turagent, animator və s.  

Tibbi (müalicəvi) turizm. Bu tip turizm müxtəlif xəstəliklərin müalicə ehtiyacına əsaslanır. 
Tibbi turizm insan vücuduna müxtəlif təsir vasitələrindən (iqlim terapiyası, daha çox müalicə, 
mineral su müalicəsi) xarakterizə edilən bir sıra növlərə malikdir. Tibbi turizmin növlərindən biri 
termal və dərman suları ilə müalicədir. Son dövrlər palçıq terapiyası, talassoterapiya (mineral su ilə 
yosun sarğı) aktiv inkişaf edir. Bununla bağlı olaraq, müalicəvi əhəmiyyətə malik olan istirahət-
müəssisələri adları dildə işlənən terminlər sırasındadır. Məsələn, sanatoriyalar, kurortlar, 
sanatoriya-profilaktoriyalar, pansionatlar, kurort poliklinikaları, su, palçıq müalicəxanaları, 
superkurort, balneoloji kurort, anonim pansion (3, 76) və s.   

Kənd turizmi (rustik, fermer). Bir qayda olaraq, turistlər xüsusi düşərgələrdə və ya kiçik 
kəndlərdə təbiətlə təmasda yaşayırlar. Bayramlar zamanı turistlər kiçik kəndlərin həyatı ilə tanış 
olur, əkinçilik işlərini müşahidə edir, ətrafda gəzintilər təşkil edir, flora və faunasını öyrənir, dağlar 
və göllər vasitəsilə səyahət edirlər. Belə səfərlər zamanı həmçinin milli mətbəxin kursları təşkil 
olunur. Bu fəaliyyət bir çox Avropa ölkələrində - Fransa, Almaniya, İsveçrədə 1950-ci illərdə 
inkişaf etməyə başladı və daha sonra bir çox ölkələrə yayıldı. Bu növ turizm xüsusilə cütlüklər və 
təqaüdçülər arasında daha çox yayılmışdır. 

Ekoloji turizm. "Ekoturizm" termini turizm sənayesində 10 ildən artıqdır ki, istifadə edilir. Bura 
təbiətin ekoloji tarazlığını qorumaq məqsədilə təbiətin ekoloji cəhətdən təmiz təbəqələrində, insan 
sivilizasiyasının toxunulmadığı yerlərdə həyata keçirilmiş səyahətlər aiddir. “Demək olar ki, hər bir 
ölkədə ekoturizmin təşkili üçün imkanlar var. Ancaq bu gün əsas ekoturizm axınları ABŞ, Kanada, 
Avstraliya, Nepal, Ekvador, Braziliya, Keniya və Cənubi Afrikaya keçir. Ekoturizm turizm 
fəaliyyətinin ən perspektivli və dinamik formalarından biridir”.  

Dini turizm. Bu turizm müasir turizm sənayesinin ayrılmaz bir hissəsidir. Məscidlər, kilsələr, 
dini muzeylər və mənəvi mərkəzlərə artan tələbat bu turizmininkişafına səbəb oldu. Dini turizmin 
üç növü vardır: həcc, gəzinti turları və ixtisaslaşdırılmış turlar. Həcc ibadət məqsədilə olunan 
ziyarətdir. Dini qaydalara görə, həcc ziyarəti ən azı 10 gün davam etməlidir və bu proses ən çox 
dini bayramlarda müşahidə olunur. İxtisaslı turlar keçmiş dini məzarları və memarlıq abidələrini 
ziyarət etmək məqsədilə keçirilir və ən az üç gün davam edir. Statistikaya əsasən ölkəmizdə yalnız 
son 3-4 il ərzində dini və təhsil məqsədləri üçün xaricə səyahət edənlərin sayı əhəmiyyətli dərəcədə 
artmışdır. “Azərbaycan müstəqillik əldə etdikdən sonra əhali arasında Məkkə, Mədinə və Məşhədi 

ziyarət etmək istəyən insanların sayı gündən-günə artmış və artmaqdadır. Hətta Ümummilli 
liderimiz Heydər Əliyev və İlham Əliyev dövlət səviyyəsində müqəddəs Kəbəni ziyarət etmişlər. 
Bu fakt bir daha sübut edir ki, dini turizmə maraq ölkəmizdə kütləvi hal almışdır”. Bu gün ölkəyə 
gəlir gətirən, əhalinin sosial-mədəni səviyyəsini yaxşılaşdıran bütün iqtisadi sahələrin inkişafı 
Azərbaycan dövlətinin maraq dairəsindədir. Dövlətin bilavasitə dəstəyi olmadan hər hansı bir 
sahənin inkişaf etdirilməsi mümkün deyildir. Bu baxımdan turizmin inkişafıda dövlət tərəfindən 
dəstəklənir. 

Bütövlükdə, tədqiqat göstərir ki, turizmin leksik-semantik sahəsinin inkişaf prosesləri, həmçinin 
onun terminoloji sisteminin formalaşma prosesi indi də davam etməkdədir. Nəzərə almaq lazımdır 
ki, turizmin növündən və tipindən asılı olmayaraq onun mənfəət dərəcəsinə, yaxud göstəricisinə 
diqqət yetirilir. Çünki, turizm bütün vəziyyətlərdə ölkənin sosial və iqtisadi inkişafının əsas 
sahələrindən biri kimi qiymətləndirilir. 

Thematic classification of tourism terminology in modern azerbaijani language 

 
Summary 

 
Tourism terminology has been developing rapidly over the past decade. If historical tourism 

originates from ancient times, scientific studies of tourism have begun to be studied recently. The 
tourism territory is a broad concept that affects not only tourism components, but also various 
industries and activities, as well as many factors. Tourism is multifaceted and covers a wide range 
of areas: transport, housing, recreation and entertainment, culture, education, health care, trade, etc. 
The terminology of tourism is of interest as a subject of linguistic research, therefore the thematic 
classification of terms used in tourism is remarkable. The article is devoted to the thematic 
classification of tourism in modern Azerbaijani language. Thematic topics described cultural and 
educational tourism, sports tourism, extreme tourism, business tourism, congress tourism, intensive 
tourism, medical tourism. The most important point in tourism is to ensure that tourists are in 
favorable conditions. The tourism territory is a broad concept that affects not only tourist 
components, but also various industries and activities, as well as many factors. Tourism is 
multifaceted and covers a wide range of areas: transport, housing, leisure and entertainment, 
culture, education, health care, trade, etc. In the narrow sense, the subject of the tourism industry is 
accommodation (hotels, boarding houses), transport, travel agencies, congresses, exhibitions etc. 

According to the study, the development of the lexical-semantic sphere of tourism, as well as the 
formation of its terminological system, is still ongoing. It should be borne in mind that regardless of 
the type and type of tourism, its rate of return or indicator is underlined. After all, tourism is 
considered as one of the main directions of the socio-economic development of the country under 
any circumstances. 

 
Key words: tourism, terminology, thematic classification, sports tourism, extreme tourism, 

medical tourism. 
 



Filologiya məsələləri, № 8, 2019 

 156

Л.Гасанова 
 

Тематическая классификация терминологии туризма на современном 
азербайджанском языке 

 
Резюме 

 
Терминология туризма стремительно развивается в течение последнего десятилетия. Если 

исторический туризм берет свое начало с древних времен, научные исследования туризма 
начали изучаться в последнее время. Территория туризма представляет собой широкую 
концепцию, которая затрагивает не только туристические компоненты, но также различные 
отрасли и виды деятельности, а также многие факторы. Туризм многогранен и охватывает 
широкий спектр областей: транспорт, жилье, отдых и развлечения, культура, образование, 
здравоохранение, торговля и т.д. Терминология туризма представляет интерес как предмет 
лингвистического исследования, поэтому тематическая классификация терминов, 
используемых в туризме, замечательна. Статья посвящена тематической классификации 
туризма на современном азербайджанском языке. В тематических темах были описаны 
культурный и образовательный туризм, спортивный туризм, экстремальный туризм, деловой 
туризм, конгрессный туризм, интенсивный туризм, медицинский туризм. Самым важным 
моментом в туризме является обеспечение того, чтобы туристы находились в благоприятных 
условиях. Территория туризма представляет собой широкую концепцию, которая 
затрагивает не только туристические компоненты, но также различные отрасли и виды 
деятельности, а также многие факторы. Туризм многогранен и охватывает широкий спектр 
областей: транспорт, жилье, отдых и развлечения, культура, образование, здравоохранение, 
торговля и т. д. В узком смысле предметом индустрии туризма являются проживание (отели, 
пансионаты), транспорт, туристические агентства, конгрессы, выставки и т. д. 

Согласно исследованию, процесс развития лексико-семантической сферы туризма, а 
также формирования его терминологической системы все еще продолжается. Следует иметь 
в виду, что независимо от типа и вида туризма подчеркивается его норма прибыли или 
показатель. Ведь туризм рассматривается как одно из основных направлений социально-
экономического развития страны при любых обстоятельствах. 

 
Ключевые слова: туризм, терминология, тематическая классификация, спортивный 

туризм, экстремальный туризм, медицинский туризм. 

